
 «Իրավական ակտերի մասին» Հայաստանի Հանրապե​տու​թյան օրեն​քի 70-րդ հոդվածի 5-րդ մասի համաձայն` Հայաստանի Հանրապետության կա​ռա​վա​րու​թյու​նը որոշում է.
1. Հայաստանի Հանրապետության կառավարության 2011 թվականի հուլիսի 14-ի «Հա​յաստանի Հանրապետություն ներկրված արևածաղկի ձեթի իրացման մասին» N 1013-Ա որոշման մեջ կատարել հետևյալ փոփոխությունները.

1) Որոշման 1-ին կետը շարադրել նոր խմբագրությամբ.
«1.2009 թվականին Ռուսաստանի Դաշնության կառավարության կողմից Հայաս​տանի Հանրապետության մարզպետարանների մի​ջո​ցով Հայաս​​տանի Հանրապե​տու​թյանը որպես հումանիտար օգնություն հատկացված 1086960 շիշ արևածաղկի ձեթից, որպես սոցիալական աջակցություն տրամադրել Հայաս​տա​նի Հանրա​պե​տու​թյան մարզերում (Երևան քաղաքում) 2011 թվականի դեկտեմբերի 1-ի դրությամբ ըն​տա​նիք​ների անապահովության գնահատման համակարգում հաշվառված և անապա​հո​վու​թյան «0» միավորից բարձր միավոր ունեցող ընտանիքներին` յուրաքանչյուր ընտա​նի​քին 3 շիշ:
2) Ուժը կորցրած ճանաչել որոշման 2-րդ կետը:

3) 3-րդ կետում «160 տոննա» բառերը փոխարինել «175246 շիշ» բառերով:
4) Որոշման 4-րդ կետը շարադրել նոր խմբագրությամբ.

«4. Սահմանել, որ սույն որոշման 1-ին կետում նշված սոցիալական աջակցության տրամադրման գործընթացը կանոնակարգվում է ՀՀ աշխատանքի և սոցիալական հարցերի նախարարության կողմից:

5) Հայաստանի Հանրապետության աշխատանքի և սոցիալական հարցերի նախարարին` 5 – օրյա ժամկետում Հայաս​տա​նի Հանրապետության մարզպետներին (Երևանի քաղաքապետին) տրամադրել սույն որոշման 1-ին կետով սահմանված ընտանիքների ցուցակը:

